Ամփոփաթերթ 
“Ոռոգման համակարգերի հիմնանորոգման 2012 թվականի ծրագիրը հաստատելու  մասին” Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը: Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները



	ՀՀ ֆինանսների նախարարություն (27.11.2011թ. N 1/4.1-5/89924-11 գրության)
	1.Նախագծի 2-րդ կետով նախատեսված է Նախագծին կից հավելվածի 1-ին բաժնում նշված գումարները ՀՀ տարածքային կառավարման նախարարության ջրային տնտեսության պետական կոմիտեին հատկացնել բյուջետային ծախսերի տնտեսագիտական դասակարգման համապատասխանաբար Շենքերի և շինությունների կապիտալ վերանորոգում և Նախագծահետազոտական ծախսեր հոդվածներով, իսկ հավելվածի 2-րդ բաժնում նշված գումարները` Կապիտալ դրամաշնորհներ պետական և համայնքային առևտրային կազմակերպություններին և Այլ կապիտալ դրամաշնորհներ հոդվածներով: Նկատի ունենալով, որ ՀՀ 2012 թվականի պետական բյուջեով Ոռոգման համակարգերի հիմնանորոգման ծրագրի գծով ծախսերը նախատեսված են բյուջետային ծախսերի տնտեսագիտական դասակարգման Շենքերի և շինությունների կապիտալ վերանորոգում հոդվածով, ուստի Նախագծի վերը նշված դրույթն առաջացնում է ՀՀ 2012 թվականի պետական բյուջեում ծրագրի գծով հոդվածային վերաբաշխում կատարելու անհրաժեշտություն:

Միաժամանակ, եթե Նախագծի հավելվածի 2-րդ բաժնում նշված միջոցների հաշվին կատարվող աշխատանքներն իրականացվելու են պետական սեփականություն համարվող և վերջիններիս անհատույց օգտագործման իրավունքով տրամադրված հիմնական միջոցների համար, կամ այդ միջոցների հաշվին ձեռք բերվող ակտիվները գրանցվելու են ՀՀ տարածքային կառավարման նախարարության ջրային տնտեսության պետական կոմիտեի (այսուհետ` Կոմիտե)  հաշվեկշռում, ապա այդ միջոցները պետք է հատկացվեն գնումների համապատասխան հոդվածով:

2. Հավելվածով հաստատված Ոռոգման համակարգերի հիմնանորոգման 2012 թվականի ծրագրում (այսուհետ` Ծրագիր) ներկայացված աշխատանքներն իրենց բնույթով ուղղված են ոռոգման ոլորտում սպասարկում իրականացնող ընկերությունների գործունեության բարելավմանը (ոռոգելի հողատարածքների ընդլայնում, ջրի կորուստների կրճատում, էլեկտրաէներգիայի ծախսի կրճատում և այլն): Մինչդեռ անհրաժեշտ է, որպեսզի Ծրագրում ամրագրվեն դրանց հրատապության, առաջնահերթության, նպատակահարմարության և նախատեսվող աշխատանքներին համապատասխան ֆինանսական գնահատականների վերաբերյալ մանրամասն տեղեկատվություն (մասնավորապես` միայն ներկայացված ոչ ամբողջական տվյալների հիման վրա մեր կողմից կատարված հաշվարկներով էլեկտրաէներգիայի ծախսից կտնտեսվի շուրջ 708 հազ. կվտ/ժ կամ 21.2 մլն դրամ):

Ինչ վերաբերում է Ծրագրի առանձին աշխատանքներին, ապա հայտնում ենք.

1. Անհրաժեշտ է Ծրագրում ընդգրկված ջրանցքների հիմնանորոգման աշխատանքների Կատարվելիք աշխատանքների համառոտ բնութագիրը սյունակում հստակ նշել վերանորոգման ենթակա ջրանցքների պիկետները, խողովակաշարերի երկարություներն ու տրամագծերը և այլն (օրինակ` Ծրագրի 1-ին բաժնի 2-րդ, 2-րդ բաժնի 1-ին, 2-րդ, 3-րդ, 7-րդ, 12-րդ տողեր և այլն):
2. Առաջարկում ենք Ծրագրի 1-ին բաժնի 3-րդ տողում նախատեսված 116 մլն դրամ արժեքով էքսկավատորների ձեռքբերման աշխատանքները հանել ոռոգման համակարգերի հիմնանորոգման աշխատանքների Ծրագրից, նկատի ունենալով, որ այն չի համապատասխանում Ծրագրի բովանդակությանը և նպատակին: Հարկ է նշել, որ ոռոգման ոլորտում սպասարկում իրականացնող ընկերությունների (ՋՕԸ-ներ և ջրառ ՓԲԸ-ներ) գույքի ձեռք բերումն հիմնականում իրականացվել է վարկային կամ դրամաշնորհային միջոցներով, իսկ մինչ այժմ յուրաքանչյուր տարի ՀՀ պետական բյուջեով ոռոգման համակարգերի հիմնանորոգման ծրագրերով իրականացվել են միայն հիմնանորոգման/վերանորոգման հրատապ լուծում պահանջող, այլ ոչ թե մեքենա-մեխանիզմների ձեռքբերման աշխատանքներ:
3. Ծրագրի 2-րդ բաժնի NN 27-րդ և 28-րդ կետերով նշված միջոցառումների անվանումները` (ՀՏԿ-ների նորոգում և անվտանգության հայտարարագրերի կազմում) չեն համապատասխանում այդ միջոցառումների գծով նշված աշխատանքների բնութագրին և ակնկնկալվող արդյունքին: 
 Ելնելով աշխատանքների կատարման առաջնահերթություններից ու նպատակահարմարությունից, կարևորում ենք նախագծում առաջարկվող յուրաքանչյուր միավոր աշխատանքի վերաբերյալ Հիդրոտեխնիկական կառուցվածքների անվտանգության հսկողության և զննման տեխնիկական հանձնաժողովի մասնագիտական եզրակացության առկայությունը (համաձայն ՀՀ կառավարության 08.05.2003թ. Հիդրոտեխնիկական կառուցվածքների անվտանգության հսկողության և զննման կարգը սահմանելու մասին N686-Ն որոշմամբ սահմանված ընթացակարգի 5-րդ կետի):

	Ներկայացվում է համապատասխան պարզաբանում:
Ընդունվել է:
Ընդունվել է:
Ներկայացվում է համապատասխան պարզաբանում:
Ընդունվել է:
Ընդունվել է:
	Նկատի ունենալով անցած տարների փորձը (ՀՀ կառավարության 04.04.2008թ. N310-Ա, 26.02.2009 թ. N 207-Ա, 17.06.2010թ. N 829-Ն, 24.03.11թ. N 348-Ն, 30.06.2011թ. N 910-Ն որոշումները), ինչպես նաև ոռոգման ոլորտի առանձնահատկությունները` ոռոգման սեզոնը նախապատրաստելու նպատակով որոշ աշխատանքներ  իրենց բնույթով պետք է սկսվեն և ավարտվեն մինչև ոռոգման սեզոնի սկիզբը, իսկ  որոշները` ընթացքում պահանջում են հրատապ լուծում: Այդ առումով համակարգի մի շարք կազմակերպությունների կողմից նախատեսվել են հրատապ աշխատանքներ:

Ծրագրում ամրագրված աշխատանքներն իրենց բնույթով նպաստելու են ոռոգելի հողատարածքների ընդլայնմանը, ջրի կորուստների և էլեկտրաէներգիայի ծախսի կրճատմանը: Ծրագիրը կազմվել է՝ ելնելով ոռոգման ոլորտում ներկա խնդիրների հրատապությունից և առաջնահերթություննից:
Ծրագրի 1-ին բաժնի 2-րդ և 2-րդ բաժնի 1-ին, 2-րդ, 3-րդ, 6-րդ 7-րդ, 9-րդ, 10-րդ, 12-րդ, 16-րդ, 18-րդ ու 20-րդ տողերում Կատարվելիք աշխատանքների համառոտ բնութագիրը սյունակում կատարվել են համապատասխան  փոփոխու​թյուններ:
Նշված մեքենաների ձեռքբերումը պայմանավորված է ՋՕԸ-րի  մեքենայական պարկի տեխնիկական վիճակից և անբավարարությունից: Այդ մեքենաների ձեռքբերումը և շահագործումն էականորեն կբարելավի ոռոգման համակարգի տեխնիկական վիճակը և շահագործումը:
Հանվել են “նորոգում և” բառերը:
Որոշման նախագիծը ներկայացվել է կարծիքի Հիդրոտեխնիկական կառուցվածքների անվտանգության հսկողության և զննման տեխնիկական հանձնաժողովին  (կարծիքը կցվում է):

	ՀՀ արդարադատության նախարարություն

23.12.2012թ. N 259-12
	Նախագծի նախաբանում անհրաժեշտ է ճիշտ նշել ՀՀ կառավարության որոշման անվանումը` համաձայն «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջների, որոնց համաձայն`  իրավական ակտի լրիվ անվանումը հիշատակելիu դրանում հետեւյալ հաջորդականությամբ ներառվում են իրավական ակտն ընդունող մարմնի անվանումը, իրավական ակտի ընդունման տարին, ամիuը (տառերով), ամuաթիվը, ակտի վերնագիրը, ակտի հերթական համարը եւ տեuակը:


	Ընդունվել է:
	Նախագծի նախաբանից հանվել են ՙՙՀամաձայն ՛՛Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին՛՛ Հայաստանի Հանրապետության կառավարության որոշման 19-րդ կետի 1-ին ենթակետի ա. պարբերության, ինչպես նաև՛՛ բառերը: 


ՀՀ ՏԿՆ ջրային տնտեսության պետական կոմիտեի նախագահ

Անդրանիկ Անդրեասյան






